
Тыркумрэ Сириемрэ къыщы-
хъуа гузэвэгъуэшхуэм дуней 
псор кIэлъоплъ, ирогузавэ, сэ-
бэп зэрыхъуфын щIыкIэхэр 
къа гупсысурэ зыхуэныкъуэхэр 
ирагъашэ, къегъэлакIуэхэр щы-
зэхуос. Ди жагъуэ зэрыхъущи, 
хэкIуэдауэ къагъуэтыжым я 
бжыгъэр сыхьэт къэс нэхъыбэ 
мэхъу, кърагъэлхэр нэхъ ма-
щIэми, зы цIыхущхьэм ущы-
мыгуфIыкIыу къанэркъым. 

ТЫРКУХЭМРЭ хьэрыпхэмрэ 
къатехьа лейм дегъэгумэщI, нэ-
хъыбэжу дрогузавэ а къэралхэм 
щыпсэу ди лъэпкъэгъу адыгэ-
хэми я щхьэ кърикIуам. Псоми 
ящIэ адыгэхэр Тыркум зэрыIэп-
хъуэрэ гъунэгъуу зэбгъэ дэсмэ  
нэхъ къащтэу, щIыпIэ зыбжанэм 
нэхъыбэу зэры щы зэхэтIысхьар. 
Апхуэдэ тIысыпIэхэм ящыщщ 
щIыр нэхъ ину щыхъея Кахра-
манмарашрэ Гёксунрэ. 

Кахраманмараш Мараш ви-
лайе тым и къалащхьэщ. Дэ ды-
зэрыщыгъуазэмкIэ, абы адыгэ 
унагъуэ 1500-рэ хуэдиз дэсщ. Ди 
лъэпкъэгъу куэд щопсэу Гёксуни, 
Газиантепи, Хьэтаи. Гёксун къе-
дза  къуажэ 50-м щIигъум щыщу 
23-р адыгэ жылэщ, адыгэцIэ 
зезы хьэхэр яхэту - Къаншууей, 
Инарыкъуей, Индрей, Астэмрей, 
Мэр гъущей, ХьэпцIей, Ботэщей, 
Хьэзиз и къуажэ, КъуэжэкIэ, 
 Къарэ-ахьмэд, Анзорей Ипщэ, 
Анзорей Ищхъэрэ. А бжыгъэм хо-
хьэ абазэхэ къуажиплIрэ зы убых 
жы лэрэ. КъищынэмыщIауэ, да-
гъыс тэн къуажитIрэ зы шэшэн 
жылэрэ я гъунэгъущ. 

 Мы зи гугъу тщIы къуажэхэм 
щIыр хуабжьу щыхъеящ. Ди 
лъэпкъэгъухэм зэрыжаIэмкIэ, 
унэ зэтемыкъута къыдэнэжа-
къым джылахъстэней жылэхэм. 
Гузэвэгъуэр зылъыIэса щIыпIэр 
инщи, дэIэпыкъуэгъухэм, къегъэ-
лакIуэхэм псори зэуэ яхузэ-
щIэгъэхьэркъым. Тыркум и джы-
лахъстэней щIыналъэм хуабжьу 
тогузэвыхь Анкара, Истамбыл 
дэс ди лъэпкъэгъухэр. Зэрыжа-
IэмкIэ, а къуажэхэм дэсхэр къа-
лэшхуэхэм зэрыщылажьэм къы-
хэкIыу, гъэмахуэм нэхъ щызэ хуэ-
сыж хабзэщ, ауэ иджыпстуи, мы-
куэдми, цIыхухэр дэст къуажэхэм. 
Иджы абыхэм ялъэмыIэсыфу 
мэгуIэ. 

Тыркум щыIэ Кавказ Хасэхэм я 
федерацэм и тхьэмадэ Щоджэн 
Умит яхуэгузавэ псоми адыгэб-
зэкIэ закъыхуигъэзащ. Зэры-
жиIэмкIэ, махуитху лъандэрэ 
КАФФЕД-р жэщ-махуэ имыIэу 
мэлажьэ, къэралым къуэту. Унэ 
зэтещэхахэм щIэлъхэр къыщIэ-
хы жыным, кърагъэлахэм псыкIэ, 
шхынкIэ, хущхъуэкIэ, щыгъын 
хуа бэкIэ защIэгъэкъуэным иужь 
итщ. «Iуэхур зэрымытыншыр 
жыIэн хуейщ, ауэ дигу хэзыгъа-
хъуэр дэнэкIэ щыIэ адыгэри 
къызэрытщIэупщIэрщ, я Iэ къихь 
къызэрамыгъанэрщ. Тхьэр арэ-
зы къыфхухъу яжесIэну сыхуейщ 
мы махуэхэм къытщIэупщIэ ди 
къуэшхэм. Хэкуми, Иорданиеми, 
Израилми, Америкэми, Канадэ-

КIуэкIуэ Казбек лэжьыгъэ IуэхукIэ IущIащ КъБР-м узын-
шагъэр хъумэнымкIэ и министр Къалэбатэ  Рустам. Зэхуэ-
сыр теухуат республикэм и медицинэ IуэхущIапIэхэм я 
лэжьэкIэм.

ЗЭIУЩIЭМ хэтащ Сымаджэхэм чэнджэщ щрат, я узыр къы-
щахутэ центрым (МКДЦ) и дохутыр нэхъыщхьэм и къалэныр 
пIалъэкIэ зыгъэзащIэ Аслъэн Ахьмэд, Республикэ клиникэ 
 сымаджэщым а къулыкъу дыдэр щызезыхьэ Тет Хьэсэнбий, 
Кардиологие диспансерым и дохутыр нэхъыщхьэм и къалэн-
хэр пIалъэкIэ зыгъэзащIэ Дохъушокъуэ Герман сымэ. 

Республикэм узыншагъэр хъума щыхъун папщIэ мы Iуэху-
щIапIэхэм мыхьэнэшхуэ зэраIэр къыхигъэщащ КIуэкIуэ Каз-
бек. «УнафэщIхэм я пщэ къыдохуэ цIыхухэм я узыншагъэр 
зыхуей хуэгъэзэныр зэрыщытыпхъэм хуэдэу лъагэу къызэ-
гъэпэщыныр», - жиIащ КъБР-м и Iэтащхьэм. ЗэIущIэм 
щытепсэлъыхьащ мы IуэхущIапIэхэм дяпэкIэ зэрызаужьы-
нум. Республикэм и клиникэ сымаджэщым зи узыншагъэмкIэ 
гуныкъуэгъуэ зиIэхэр зэкIуалIэ унэщIэ пащIыхьыну, жьыхэр 
щызэрагъэпэщыжыну я мурадщ. ДэIэпыкъуэгъу псынщIэм 
 къудамэ щхьэхуэ хухахыну, дохутырхэм уахуэзэныр нэхъ тынш 
ящIыну я гугъэщ. Тет Хьэсэнбий зэрыжиIэмкIэ, зэманым                      
декIу IэмэпсымэщIэхэр яIэмэ, дохутырхэм я дэIэпыкъуныгъэр 
хуэныкъуэхэм нэхъ псынщIэу яIэрыхьэнущ. КIуэкIуэ Казбек 
унафэ ищIащ сымаджэхэм я егъэблэгъапIэм епха унафэ 
пыухыкIахэр и кIэм нагъэсу, икIэщIыпIэкIэ ухуэныгъэм щIадзэ-
ну. 

Сымаджэхэм чэнджэщ щрат, я узыр къыщахутэ центрым 
фIагъ лъагэ зиIэ хирургие Iэмалхэм зыщрагъэубгъунущ. Лъыр 
тэмэму зекIуэным хуэщхьэпэ Iэмэпсымэхэр нэхъыбэ хъумэ, гу-
лъынтхуэ узыфэхэм ехьэлIа операцэхэми хэхъуэнущ. Iэ мэп-
сымэр илъэс кIуам къэрал ахъшэкIэ къащэхуакIэщ. Профес-
сор Аслъэн Ахьмэд зэрыжиIэмкIэ, мы къудамэм зрагъэужьы-
нущ, къэралым нэхъ Iэзэу ис IэщIагъэлIхэр зыдагъэ Iэпыкъуурэ. 
«Республикэм узыншагъэр хъумэнымкIэ и IэнатIэм ар сыт и 
лъэныкъуэкIи хуэщхьэпэнущ». 

 Гулъытэ щхьэхуэ хуащIащ Кардиологие диспансерым. Мыбы 
зыщызыгъэхъуж сымаджэхэм гум еIэзэнымкIэ IэмалыщIэхэр 
ирахьэлIэн щIадзакIэщ. Къалэбатэ Рустам зэрыжиIэмкIэ, до-
хутырхэм къалэн нэхъыщхьэу зыхуагъэувыж мыбы щIэлъу 
 инфаркт, инсульт хуэдэ узыфэхэр зэуэлIахэм щакIэлъыплъы-
ныр. Гум еIэзэнымкIэ сымаджэщ нэхъыщхьэм и пщэ делъхьэж 
республикэм щылажьэ мыпхуэдэ IуэхущIапIэ псоми я лэжьы-
гъэр зэригъэуIуныр, сымаджэ нэхъыбэм еплъыныр, IэщIа-
гъэлIхэмрэ Iэмэпсымэхэмрэ нэгъэсауэ ягъэ лэжьэныр. Дохъу-
шокъуэ Герман къызэхуэсахэм яжриIащ и унафэм щIэт дис-
пансерым и лэжьакIуэхэм я улахуэм ику иту процент 30-кIэ 
зэрыхагъэхъуар. Пыхусыхум зы щиубгъу зэманым сымаджэхэм 
щхьэхуэ-щхьэхуэу кIэлъып лъынущ, компьютеркIэ лажьэ то-
мографрэ иджыри зы ангиографрэ ягъэувынущ, эндоскоп 
зыщIэт къудамэ къызэIуа хынущ. Къызэхуэсахэр тепсэлъыхьащ 
медицинэ Iэмэпсымэ нэхъ инхэр къызэращэхуну щIыкIэм, абы 
и уасэр къыздрахынум. Министрым къыхигъэщащ республи-
кэм щынэхъыщхьэ мы IуэхущIапIэхэм щхьэж и унэтIыныгъэр 
КъБР-м зэры щы лажьэм кIэлъыплъын зэрыхуейр. 

КIуэкIуэ Казбек унафэ ищIащ Щоджэным и цIэр зезыхьэ уэ-
рамыр щызэрагъэпэщыжкIэ, абы Кардиологие диспансерым и 
пщIантIэри гъусэ хуащIыну. Республикэм ис сымаджэхэм 
зыхуэныкъуэ хущхъуэхэр и чэзум зэраIэрыхьэным теплъэкъукI 
зэрымыхъунури къыхигъэщащ.

КъБР-м и Iэтащхьэмрэ Правительствэмрэ
я пресс-IуэхущIапIэ. 

Гурэ псэкIэ дащIыгъущ
ди лъэпкъэгъухэм

ми, Европэми щыпсэу адыгэхэр 
къыткъуэуващ. Нобэ хуэдэ зы ма-
хуэт къуэш къыщалъыхъуэри, 
адыгэм дигу ягъэкIуэдыркъым, 
сыт и лъэныкъуэкIи къызэрыд-
дэIэпыкъуным иужьщ итхэщ», - 
жиIащ Умит.

Дунейпсо Адыгэ Хасэм и Хаса-
щхьэм хэт Хьэпэ Бильге жиIащ 
езыр зыдэс Анкараи хъыринэм 
хуэдэу зэрыщIиупскIэр, Тхьэм 
уелъэIун фIэкIа, нэгъуэщI зы Iэ-
мал зэрыщымыIэр. Бильге къы-
хигъэщащ ахъшэкIэ куэдым зы-
къызэрыщIагъакъуэр, ар банкым 
кърахыурэ Хасэм зэрырахьэлIэр, 
цIыху куэд къызэхуэсауэ жэщ-
махуэ ямыIэу хуэныкъуэхэм 
зэрадэIэпыкъур.

- Илъэс куэд щIауэ ягъэхъыбар, 
щIэныгъэлIхэми жаIэ Тыркум 
щIыхъей ин къыщыхъуну шына-
гъуэ зэрыщыIэр, дэ абы дыхиу-
быдащ, ди нэгу щIэкIащ мы ма-
хуэхэм, - жеIэ Емуз Бэязит. - 
Кахраманмарашрэ Газиантепрэ 
нэхъ дыщыщIиупскIами, къа-
липщI хуэдизым нэхъ гуащIэу 
щыхъеящ. Япэ махуэм и пщэд-
джыжьыпэм хуабжьу хъеящ 
щIыр, етIуанэ махуэм нэхъ иныжу 
къытригъэзэжри, мис абы щы-
гъуэм ди адыгэ къуажэхэм уни 
жьэгуи къыдинакъым, ди унэжь-
ри яхэту. Унэхэм я процент 60 хуэ-
дизыр щIым щIиIубащ, къэна-
хэри ущIэс мыхъуну зэтекъутащ. 
Ауэ, ди насыпти, щIымахуэм нэ-
хъыбэр къалэхэм дэст. ИтIани, 
къыдэна щыIэхэщи, махуэ къэс 
цIыхуитI-цIыхуищу жылэхэм щы-
щIалъхьэ. Шыбзыхъуэхэ, Албо-
рэхэ, УнащIэхэ, Хъущтхэ, Балъ-
къэрхэ, Хьэщэхэ, ХьэцIыкIухэ 
ящыщхэр зэрыхэкIуэдам я хъы-
бар зэхэсхащ, гуауэшхуэщ. Дя-
пэкIи къагъуэтыжынухэр щыIэщ, 
унэм зэрыщIэсар ящIэу, ауэ 
иджыри къамыгъуэтыжауэ цIэ-
унэцIэхэр тхауэ яIыгъыу къалъы-
хъуэ. Адыгэ, тырку иIэкъым, псо-
ри гущIыхьэщ, хуабжьу гузэвэ-
гъуэшхуэщ ди нэгу щIэкIыр. 

Къайсэр щыпсэу Iэпщэ Сер -
дал жиIащ Гёксунрэ Хьэтайрэ 
куэд зэрыщыхэкIуэдар, Мараш 
унэ куэд зэрыщызэтекъутар, 
къуа жэхэр щIым щыщ зэрищIы-
жар. «Къайсэри фIыуэ щIиуп-
скIащ, ауэ Iейуэ зэтрикъутахэм 
ящыщкъым. Иджыри къытре-

гъазэри, цIыхухэр унэм щIа-
гъэхьэжыркъым. Си унагъуэр ди 
гъунэгъу еджапIэм щIэсу аращ», 
- жиIащ Сердал. 

ЦIыхущхьэ зэрыхэкIуадэм 
егъэгумэщI ди лъэпкъэгъухэр, 
ап хуэдэуи адыгэ щIыгу пэлъытэу, 
джылахъстэнейкIэ еджэу, яIа 
щIыпIэр щIы хъейм зэрыхигъэ-
кIуэдэжар жагъуэ ящохъу. 

Джылахъстэнейхэр зэрыс щIы-
пIэм илъэс къэс лъэпкъым ехьэ-
лIа щэнхабзэ фестивалхэр щра-
гъэкIуэкIыу щытащ. Адыгэ дадэ-
нанэхэм я нэгум нурыр кърихыу, 
щIэныгъэ, IэщIагъэ яIэу къа-
лэхэм дэс щIалэгъуалэр къе кIуэ-
лIэжарэ гушхуэу зэрызэхэтар си 
нэгу къыщIохьэж, къыщыткIухьа 
щIыпIэхэм иджыпсту щекIуэкIыр 
къызэрыщ сурэт шынагъуэхэм 
сыщеплъкIэ… 

Мы махуэхэм дэнэ щыпсэу 
адыгэри я лъэпкъэгъухэм, Тырку, 
Сирие къэралыгъуэхэм зэрадэIэ-
пыкъу ным иужь итщ. Ахъшэ ира-
гъэхьмэ, зыхуэныкъуэхэр, цIыхур 
япэу зыхуей хьэпшыпхэр, ерыс-
къы къращэхунщ жыхуаIэу, Iэ-
малхэр къалъыхъуэ. Дунейпсо 
Адыгэ Хасэр занщIэу пэджэжащ 
къэхъуа Iуэхум, абы и тхьэмадэ 
Сэхъурокъуэ Хьэутий яхуэгу-
зэващ ди лъэпкъэгъухэм, махуэ 
къэси запещIэ, ядэIэпыкъун         
папщIэ щыIэ Iэмалхэр къегъэ-
сэбэп. ДАХ-м къызэIуиха расчет-
нэ счетыр дзыхь зыхуэпщI хъуну 
Iэмалщи, тыдодзэ абы и рекви-
зит хэр: 

Получатель: «Международная 
Черкесская Ассоциация»

ИНН  0721002124
КПП  072501001
р/сч  40703810910000000308
Реквизиты банка: Банк «Наль-

чик» ООО
БИК: 048327741
Кор/сч  30101810700000000741  
Назначение платежа: помощь 

пострадавшим от землетрясе-
ния.

 Мы счетым ахъшэ езыгъэхьхэм 
+79287142799 телефоным е 
dahkbr@mail.ru электрон адре-
сым фи цIэмрэ хэфлъхьамрэ ев-
гъэхьыну къыволъэIу, ябжы фын 
щхьэкIэ. 

НЭЩIЭПЫДЖЭ Замирэ. 

Медицинэ IуэхущIапIэхэм
къахуэщхьэпэнухэр

Ди  псэлъэгъухэр

Псынэдахэрэ Бэтэхрэ щыпсэухэм 
Аслъэн Мухьэрбий зымыцIыху яхэ-
тын хуейкъым. Зы къуажэм къыщы-
хъуащ, адрейм илъэс 44-кIэ физи-
кэмрэ астрономиемкIэ егъэджакIуэу, 
абы щыщу илъэс 30-м щIигъукIэ - 
школ директору щылэжьащ. А тIум я 
зэхуакум Псынэдахэ и къуажэ тхьэ-
мадэ IэнатIэри пIалъэкIэ зэрихьэну 
хунэсащ. IэщIагъэм къызэры пэ ры-
кIыжрэ Мухьэрбий иджы нэгъуэщI 
«къуршхэм» докI: гъэшымрэ лымрэ 
елэжь мэкъумэш IуэхущIапIэ зэри-
гъэпэщащ, лэжьыгъэм къыщыдэ-
хуэхэм деж, къалэмыр егъабзэ. 

Аслъэн Мухьэрбий къызыхэкIар егъэ-
джакIуэ унагъуэщ. И адэми и анэми Ле-
ниным и цIэр зэрихьэу Налшык дэта 
еджапIэ къалэ цIыкIур къаухащ, щы зэ-
рыцIыхуари 1934 гъэм Сэрмакъ къы-
щызэIуаха школыщIэрщ. 1938 гъэм 
 Аслъэн Данил Каменномост школым и 
унафэщIу ягъэуври, зауэр къэхъеиху а 
IэнатIэм пэрытащ. ЗэрыжаIэу, щыуэфIи 
щыжьапщи, зэщхьэгъусэхэм зэи егъэ-
джэныгъэм и кIапэр яутIыпщакъым. 
Аращи, нобэ дызытепсэлъыхь Мухьэр-
бий унагъуэм щыяпэ еджакIуэ уна-
фэщIкъым. И бынитхум ящыщу щыри 
егъэджэныгъэм хэпщIащ. Маринэ эко-
номикэ щIэныгъэхэмкIэ докторщ, про-
фессорщ, Мэзкуу дэт авиацэ инсти-
тутым щрегъаджэ. Майе и адэм и 
 лъэ ныкъуэм зритауэ, Зольскэ къуажэ 
школым физикэмрэ математикэмкIэ 
щы  егъэджакIуэщ. Залинэ КъБКъУ-м 
мик роэлектроникэмкIэ и кафедрэм що-
лажьэ. Нэхъыжьхэм къакIэрыхуркъым 
«Юг-Телеком» IуэхущIапIэм IэщIагъэлI 
нэхъыщхьэу щыIэ ФатIими, Бахъсэн 
судым щылажьэ Мурати. Аслъэнхэ 
Мухьэрбийрэ Ларисэрэ я унагъуэр 
2021гъэм екIуэкIа «Унагъуэ дыщэ» уры-
сейпсо зэпеуэм КъБР-м щыщу ехъу-
лIэныгъэ къыщызыхьахэм ящыщщ. 
Егъэджэныгъэри гъэсэныгъэри зэхуэ-
дэу къызэхъулIэ тхьэмадэм иджырей 
школхэр дауэ къыщыхъуу пIэрэ? 

- Уэ ущылэжьа зэманымрэ иджырэ 
зэплъытмэ, егъэджэныгъэм и Iуэхур 
ефIакIуэу хьэмэрэ икIуэту къызэ рып-
фIэщIыр? 

- Совет лъэхъэнэм и егъэджэкIэм дэ 
дылъэIэсыжыну къыщIэкIынкъым, абы 
хуэдэ щыIэххэтэкъым. Дэ дезыгъэджа-
хэр апхуэдизкIэ псэемыблэжти, сыт 
хуэдэ лъэныкъуэр къыхэсхами, универ-
ситетым сыщIэхуэну къысфIэщIырт. 
Иджыпсту ахэр дэнэ къипхыжын? Зэ-
ман къыдагъахуэрэ къыддэлажьэхэу. 
Ди школ унафэщIырт физикэм сыде-
зыгъэхьэхар. Литературэр фIыуэ сэзы-
гъэлъэгъуа егъэджакIуэри си гум къи-
нащ. ЩIэныгъэ къыдатыфащ. Универ-
ситетми егъэджакIуэ лъэщхэр щы-
диIащ. 

Иджыпстурей школыр къапщтэмэ, дэ 
дезыгъэджахэм хуэдэ егъэджакIуэ щIэ-
тыжкъым абы. ЩIыщIэмытми щхьэу-
сыгъуэ иIэщ. ПэIудзауэ ебгъэджа са-
бийр еджа хъуну? Тхылъхэр щхьэж 
зэрыхуейуэ къыхихыу ящIащ. ЕГЭ-р зы 
лъэныкъуэкIи фIы къыщIэкIынщ, ауэ 
ари егъэджэныгъэр зэIызыщIахэм 
ящыщщ. Студент хъуну къэкIуар зэры-
бауэр умылъэгъуауэ, ар студент хъунрэ 
мыхъунрэ умыщIэу, дауэ школым ита 
балл бжыгъэхэмкIэ къызэрыпцIыху-
нур? Школыр къэзыухым экзамен итын 
папщIэ, адэ-анэр ирагъэблагъэри, хэт 
телефонкIэ хуащIыжурэ хуагъэхь, хэт 
тхылъымпIэм тету хущIехьэ. Апхуэдэу 
къэзыуха еджакIуэр студент хъуну?  Уни-
верситет егъэджакIуэхэри мэтхьэу сыхэ, 
еджэну зыри къэкIуакъым жаIэри. Езы 
сабийхэри мэкIуэжри: «Зачётым мып-
хуэдиз и уасэщ». И фIэщу еджэ щыIэххэ-
къым жысIэу къизгъэкIыркъым а псом, 
дауи, фIыр нэхъыбэщ, ауэ дызэлэжьып-
хъэр иджыри куэдщ. 

Мес, Къэшэжхэ я щIалэ, Налшык дэт 
етIуанэ школым физикэмкIэ щри-
гъаджэу, къэрал псом япэ увыпIэр 
 къыщихьащ иджыблагъэ. Ар еджащ, 

«Унагъуэ дыщэм»
и тхьэмадэ

IэщIагъэр фIыуэ елъагъу. Ауэ апхуэ-
дэхэр мащIэщ. ЕгъэджакIуэ зэрамыIэм 
къыхэкIыу, математикэмкIэ, химиемкIэ 
дерсхэр адыгэбзэмрэ урысыбзэмрэ 
 хуезыгъаджэхэм щрат къохъу куэдрэ. 
«ЦIыкIухэ, тхылъыр къызэгуэфхи фы-
къеджэ!» жраIэн фIэкIа, сыт апхуэдэу 
бгъэдалъхьэнур? «Семыджауэ мы гъа-
щIэм сыпэлъэщынукъым» жызыIэ губ-
зыгъэхэр компаниешхуэхэм макIуэ, 
егъэджакIуэу лэжьэну хуейкъым. Да-
хащэу зэрахьэ иджыпсту школхэр, 
 ремонтыфIхэр ящI, игъащIэм дэ ды-
мы лъэгъуа IэмэпсымэхэмкIэ къызэра-
гъэпэщ, ауэ хуабагъэ, щIэныгъэ 
 щIэ лъыж къым. ЩIэныгъэфI зыб -
гъэдэлъхэм ящыщ куэд щIэкIыжащ. Са-
бийхэми я нэхъыбэр макIуэ, къокIуэж, 
зэманыр ягъакIуэ. 

Мухьэрбий «Адыгэ псалъэм» къыт-
хуэзыша  щхьэусыгъуэри гъэщIэ-
гъуэнщ. Нэхъ пасэу газетым къытехуауэ 
щыта «Мыщэ шу» хъыбарыр иджыри 
езым имытхыж щIыкIэ зэIэпахыу щы-
зэхихым, ар Аслъэнхэ я унагъуэ хъыба-
ру, Мухьэрбий и адэшхуэм къыщыщIа 
гуэру щытти, нэгъэсауэ ямыщIэхэр 
ирыригъэкъужын папщIэ, «Время соби-
рать камни» тхылъыр къыдигъэкIащ. 
Аслъэнхэ я лъэпкъ жыгхэм, цIыху цIэ-
рыIуэ къахэкIахэм, къуажэм дэлъ тхыдэ 
хъыбархэм, усэхэм, иджыри нэгъуэщI 
куэдым зыщеубгъу Мухьэрбий и къа-
лэмыпэм. Урыс школ къызэриухам 
къыхэкIыу, зэкIэ урысыбзэр япэ иту 
щыт  ми, адыгэбзэкIэ тхэнми гъунэ ири-
лъащи, газетеджэм и нэр абы и цIэм 
куэдрэ техуэну къыщIэкIынщ. 

ЕгъэджакIуэ, унафэщI, тхакIуэ IэщIа-
гъэхэм япэ имытмэ, къакIэрымыхуу 
 нэгъуэщI зы къалэни и пщэ дилъхьэ-
жащ Мухьэрбий. Ар IэнатIэм къызэ ры-
пэрыкIыжрэ зэрихьэ мэкъумэш-фер-
мер хозяйствэрщ. Республикэм ущы  -
ла жьэмэ, лыжь пIумыхуэну къызыщы-
хъухэр едгъэхъуэпсэн мурадкIэ, 
Му  хьэрбий и лэжьыгъэм сомкIэ къы пэ-
кIуэр зыхуэдизыр къэтщIэну идохухь. 
Езыми къытщымысхьу пэжыр къы-
джеIэ. 

- Iэщ щагъэхъу уней IуэхущIапIэ япэ 
къэсым хузэфIэкIыну жыпIэрэ? 

- ХузэфIэкIынукъым. Сэ, куэд-мащIэ-
ми, цIыхухэм фIыкIэ сыкъызэрацIыхум 
нэмыщI, зыгуэр къэдлэжьат, сом дэ-
дзыха гуэр диIэт. Уеблэмэ унэ тщэжри, 
ухуэныгъэ дызыхуэныкъуэр, бохэр, 
гуэщ  хэр, Iуэхэр ди къарукIэ тщIащ.   
Жэм къызэраш Iэмэпсымэ, хьэцэпэцэ 
зэ рахьэж, къинэмыщI гуэрхэр къэтщэ-
хуащ. Къызыхэпхын лъабжьэ уимыIэу 
 хъунукъым. Медведевыр премьер-ми-
нистру щыщытам щыгъуэт мы Iуэхум 
иужь дыщихьар, мэкъумэшым зыщIа-

гъэкъуэну жаIэу. Зэхьэзэхуэм сыхы-
хьэщ, гранту сом мелуан къэсхьри, 
абыкIэ Iэщ 30 къэсщэхуащ, яшхынури, 
зыщIыхьэнури хьэзыру. ИлъэситIкIэ хэ-
хъуэ сиIэххакъым. Ещанэм къысхэ-
хъуари илъэсым тебгуашэмэ, мащIэ 
дыдэт. Ауэ укъуэлIыкIыркъым, пшхын 
богъуэт. 

- ТекIуадэмрэ къытепхымрэ зэпэп-
лъыт  мэ, сыт хуэдизкIэ фейдэ Iэщ 
бгъэхъуну? 

- Лэжьыгъэр хьэлъэ дыдэщ. Iэщым 
зыгъэпсэхупIэ къыуитыркъым. 

Псори зэхэту сом мини 120 - 150-рэ 
къыщIызох си шэм. Абы лэжьакIуи- 
тIым я улахуэр хэзгъэкIыжмэ, Iус къэс-
щэхумэ, уэздыгъэ, псы уасэ, нэгъуэщI 
узыхуэныкъуэ гуэрхэр дыщIыбгъужмэ, 
унагъуэм сом мин 30 хуэдизщ къи нэ-
жыр. 

- Зэрыхьэлэлыр-щэ? Хэмылъыпхъэ 
хэмылъу шэ къабзэ! 

- Абы уасэ иIэххэкъым! Ди шэ, дил до-
шхыж. 

- Хэкум икIыр куэдщ. Къэбэрдей- 
Балъкъэрым укъинэмэ, шхын щхьэкIэ 
уилIыхьыну, щIэныгъэ щызумыгъэ-
гъуэтыфыну къафIощI куэдым. Уэ а  
псори зэрымыпэжыр дыбогъэлъагъу. 

- Укъыщалъхуа уи Хэкумрэ уи анэмрэ 
нэхърэ нэхъ IэфI зыри щыIэкъым. 
Узыдэмыхьа къуэладжэ лы дэзщ, жаIэ. 
Зы сом къэдлэжьынщ жаIэу, хамэ 
къэрал е нэгъуэщI щIыпIэ кIуэхэм я 
Iуэхур гурыIуэгъуэщ. Псэугъуейщ, ар 
дэри долъагъу. Дэ щIыи диIэкъым, 
 къуажэ цIыкIу удэсу апхуэдиз Iэщ зе-
пхьэнри тыншкъым. А дэ дызэхъуапсэ 
Iэмэпсы мэхэм хуэди тхузэгъэпэща-
къым. 

- Пщэну гугъукъэ? 
- Налшык щыщ щэхуакIуэ хэха диIэщ. 

Шэуэ занщIэу етту аращ. Къыдопщри, 
шэр щIалэм и чейм ирекIэжри, Iуеш. 
Iэщ дукIа иужькIэ, лы зыщэхум идот. 

- Къэралым зыгуэру зыкъыфщIи-
гъакъуэрэ? 

- Щапхъэу къэсщтэнщи, сэ си шэр зы 
литрыр сом 30-кIэ изот зыщэхум. Ты-
куэным сыщIохьэри, химие зэфэзэщу 
щыт шэр тIукIэ, щыкIэ нэхъ лъапIэщ. Ар 
апхуэдэу щхьэ щытын хуей, къэралым 
зыкъытщIигъакъуэмэ? КъыщIэзгъэ-
кIыр цIыхубэм яIухуэ ерыскъыуэ щы-
щыткIэ, абы къыпэкIуэу фермерым 
 зыгуэр къыIэрыхьэжын хуейщ, дотацэ        
е компенсацэ хуэдэу. Ари щыIэкъым. 
Дэ къыщIэдгъэкI литри 100-м щхьэкIэ 
къэралым зыри къыуитынукъым. Литр 
мин ныкъуэ, мин къэпш хуэдэу тхы, 
жаIэ. Сыт сэ пцIы щIэзупсынур? Сэ дин 
зызохьэ, къэзмылэжьаи сыхуейкъым. 
Литри 10 уэстамэ, абы къыпэкIуэр 
 хэгъэкI. Налог зэрептам теухуа до- 
  ку ментхэр зэрагъэуIужыфыркъым,             
адрейхэм я гугъу умыщIи. КIэлъып- 
лъа кIуэхэми уагъэтыншыркъым. А зэ-
ры щы тыпхъэм хуэдэу къэралым зы -
къыт щIигъакъуэу щытамэ, Iуэхур куэд-
кIэ ефIэкIуэнут, ауэ, ди жагъуэ зэры-
хъущи, нэмыгъэса защIэу йокIуэкI. 
Аращи, я дэIэпыкъуныгъи сыщымы-
гугъыу, си сомым къигъэпкIыжыр IэфIу 
сшхыжмэ, нэхъыфIщ. 

- Уэ шэ литрыр сом 30-кIэ ибот, дэ ар 
къалэм соми 130-кIэ къыщыдощэхуж. 

- Зэхуэс гуэрым щыжысIащ ар, фер-
мерхэр дызэхуашэсауэ. «Кооперацэ 
фщIы» жаIэри, дагъэпсалъэркъым. 

- Сыт абы къикIыр? 
- ЦIыхухэр зэгухьэу, псоми зы уасэкIэ 

ящэн хуэдэу. УзэгурыIуэн щхьэкIэ, абы 
уи фейдэ хэлъу, устав, мыхъур уиIэу, 
 зэгухьэныгъэ зэбгъэпэщын хуейщ. Ауэ 
абы и Iуэху зэрихуэну зыми зэман иIэ-
къым. Щхьэж езым и уасэ игъэувыжмэ, 
нэхъ къещтэ. Езыхэм зыщIыпIэ деж шэ 
щыIах IуэхущIапIэ къыщызэIуахамэ, 
абы дэ етшэлIэнти, зэфIэкIат. 

Апхуэдиз къару зэпхьэлIэ лэжьыгъэр 
жьгъей уасэкIэ жыхуаIэм ещхьу пуду 
пщэныр гупыкIыгъуафIэкъым, дауи. 
Ауэ щыхъукIэ, къуажэ къэс дыхьи, 
апхуэдэ гукъеуэ здэщымыIэр мащIэщ. 
Iэщыр къэгъэнауи, хадэ зыщIэ, джэд 
зыгъэхъу, пхъэщхьэмыщхьэ, хадэхэкI 
зезыхьэр куэд щхьэкIэ, бэзэрым ар 
нэзыхьэсыфыр мащIэщ. АпщIондэху 
пщIэнтIэпс нэхъыбэ изыкIутым и Iуэхур 
гъэпуда мэхъу. ИтIани, ирауд бэнэнкIэ 
зызымыгъэнщIхэрщ гъащIэр ипэкIэ зы-
гъэкIуатэри, Аслъэн Мухьэрбий и фер-
мер хозяйствэр къызэримыкIуэтынум 
шэч къытетхьэркъым. 

ПсэукIэми, лэжьэкIэми, езы цIыхуми 
я пIалъэ зыщIэ ди псэлъэгъум мы псори 
езым и бзэкIи къытхуиIуэтэжыфынущ. 
Аращи, дыпоплъэ Аслъэн Мухьэрбий и 
тхыгъэщIэхэм. 

 
 ЧЭРИМ  Марианнэ. 

Газетеджэхэм ящыщу щытхъу 
 нэхъ зыхуэфащэр хэт жыпIэмэ, ар 
«Адыгэ псалъэр» ди лъэпкъым и 
чэнджэщ зэIэпыхыпIэу зэрыщытыр 
къыгурыIуэу, упщIэкIэ, жэрдэмкIэ, 
ущиекIэ емышу зыкъытхуэзы-
гъазэхэрщ. Апхуэдэхэм язу къыдо-
лъытэ щIэх-щIэхыурэ зи тхыгъэ 
къытIэрыхьэ, Тэрч къалэм щыщ, 
лэжьыгъэм и ветеран АХЪСОР Iэни-
бал. Нобэ нэхъыжьыфIыр къыддо-
гуашэ и щIалэгъуэм епха гукъэ-
кIыжхэмкIэ:

 
- ЗЫМАХУЭ радиом седаIуэрэ пэт, 

Уэркъуасэ Владимиррэ Беслъэней 
Борисрэ я гукъэкIыжхэм срихьэлIащ. 
Сэри си щIалэгъуэр ахэр зытеп-
сэлъыхьа 1959 гъэрат зыхиубыдари, 
сигу къэзгъэкIыжын си мащIэкъым, 
къызэрыщIэкIымкIэ. А зэманым сту-
дентхэри, школакIуэ нэхъыжьхэри 
колхозхэм, совхозхэм дагъэIэпыкъуу 
щытащ. УнафэфIт ар, сыту жыпIэмэ, 
щIалэхэмрэ хъыджэбз цIыкIухэмрэ 
апхуэдэ щIыкIэкIэ лэжьыгъэм, цIыху 
хэтыкIэм, нэхъыжь бгъэдэтыкIэм 
 хуэгъэса хъухэрт. Ди егъэджакIуэхэм 
зауэм хэтахэри яхэтт, куэд я нэгу 
щIэкIауэ. Дауэ пщIэ яхуэдмыщIынрэт 
дэ тхуэдэу зи адэхэр зауэм зыIэщIи-
хахэм?! Псори нэхъ зэхуэгумащIэу 
щыщыта а лъэхъэнэ гугъур гъэсэны-
гъэ и лъэныкъуэкIэ фIыт. Нобэ хуэ-
дэу, ныбжьыщIэхэр щхьэрыутIыпщу 
дыщыту къытхуадэртэкъым дэ. Иджы 
хэт сыт хуейми ищIэу къэнащ. Пэжщ, 
нэхъыфIыр нэхъыбэщ, цIыхугъэ зы-
хэлъхэри мащIэкъым. «Зэманыр ап-
хуэдэу хъуащ», - жаIэ. Зэманракъым 
ар зи лажьэр, езы цIыхухэращ. Дэ ди 
зэманым щIалэгъуалэм я гъэсэны-
гъэр нэхъыжьхэм я пщэм дэлът. 
Иджы сыту пIэрэ апхуэдэу щIыщы-
мытыжыр?

Си гукъэкIыжхэм сыздахьа илъэ-
сым си армэ кIуэгъуэт. Си ныбжьым 
ит щIалэхэр Тэрч дэт военкоматым 
щIэх-щIэхыурэ драджэрт. Апхуэдэу, 
комиссэм фокIадэ мазэм дызэхуи-
шэсауэ, си адэ къуэш нэхъыжьым и 
къуэ Ахъсор Алим армэм къикIыжауэ 
военкоматым хъыбар щызэхызох. 
СыщыкIуэжынур къысхуэмыгъэсу, 
сыносыжри, си анэшхуэм жызоIэ: 
мыращ, Алим къэкIуэжащи, слъа-
гъуну сокIуэ. Си лъакъуэрыгъажэм 
зытездзэри, си къуэшхэм я деж лъа-
гъунлъагъу сыпIащIэу сыжащ. ПщIан-
тIэм дэзу дэт щIалэгъуалэм сцIыхуу 
яхэтыр фIыуэ слъагъу си ныбжьэгъу 
Багъэтыр Аркадий и закъуэт. Хъы-
барыфIхэм къадэкIуэу, къызжеIэ 
Алими абы и къуэш нэхъыщIэ Алии 
университетым зэрыщIэтIысхьар, ин-
женеру зэреджэнур. Си къуэшхэр 
пхужымыIэным хуэдизу нэжэгужэу, я 
гуфIэгъуэм кърихьэлIа я ныбжьэ-
гъухэр сагъэцIыхурт. Си нэхъыщIагъ-
кIэ сэ къыслъысыр Iэнэ зехьэнрати, 
нэхъыжьхэм сащхьэщытт. Абдеж 
къы щысцIыхуахэм яхэтащ КIуэкIуэ 
Валерэ, Дадэ Алик, Джырандокъуэ 
Владимир, Уэркъуасэ Владимир, Бес-
лъэней Борис, нэгъуэщIхэри. 

Ауэрэ сэри и чэзум армэм сыдэкIщ, 
къэзгъэзэжри, сыщеджа техникумым 
сыщIэтIысхьэжащ. Тэрч дэта заготба-
зэм сагъэувауэ щытащ ар къызэры-
зухыу, абы иужь Тэрч райпом сагъа-
кIуэри, илъэс 40-м щIигъукIэ сыщы-
лэжьащ, си пенсэ кIуэгъуэр къэсыху. 

Аращи, гъащIэр ипэкIэ макIуэ, ди 
ныбжьри хокIуатэ. Иджыпсту си нэгу 
къыщIэувэжа си къуэшхэм ящыщу 
псэужыр мащIэ дыдэщ. Хъыбарыр 
щIесшэжьа Алим илъэс ипэкIэ и ду-
нейр ихъуэжащ, ахърэт нэху Алыхьым 
кърит! 

Нобэ республикэр зи IэмыщIэ илъ 
КIуэкIуэ Казбек Валерэ и къуэм ехъу-
лIэныгъэрэ узыншагъэрэ иIэу лэжьэ-
ну сохъуэхъу! И анэр узыншэу Тхьэм 
къыщхьэщигъэт! ФIыщIэ яхузощI а 
псор сигу къэзыгъэкIыжа Уэркъуасэ 
Владимиррэ Беслъэней Борисри. 

Зэманракъым
зи лажьэр

Дэ къытхуатх

Псалъэзэблэдз

Зыгъэхьэзырар  ЩХЬЭЩЭМЫЩI  Изэщ

Гупсысэр - 
псалъэкIэ

Тхыгъэ кIэщIхэр

Мазаем и 4-м ди газетым 
тета псалъэзэблэдзым и 

жэуапхэр:

ЕКIУЭКIЫУ: 5. Езауэ. 6. Бжьынэ. 7. 
Сунак. 9. Жьэ гъупс. 12. Гъуэз. 13. 
Ажэ. 14. Бэгу. 15. КIэрэф. 16. УнэIут. 
18. КIэнтхъ. 20. Пхъэпс.

КЪЕХЫУ: 1. Дерс. 2. Гуу. 3. Кхъужь. 
4. Щхьэпс. 8. Назир. 10. Гъуабжэ. 11. 
Бжы. 15. КIакIэ. 17. Тхъусэ. 19. Тхъу. 
21. Хъы.

Фэ  фщIэрэ?

Шхыныгъуэхэр

1 2 3

4

5 6

7 8 9 10

11

12 13

14

15

16 17

18 19

20

Фэ темылъу гъэва кIэртIофыр ягъэупщIыIу, кхъуей цIынэр 
тыкъыр цIыкIуурэ зэпаупщI. А псори лыхьэжым щабэу щIа-
гъэкI, тепщэчышхуэм иралъхьэ, шыгъу, шыбжий, джэдгын ха-
лъхьэ, фIыуэ зэхагъэзэрыхь. IэшкIэ ящIри ягъэтIылъ. ИтIанэ 
пщагъэ зыхэлъ тхьэв яху, абы кIэртIоф IэшкIэ тралъхьэ, тхьэв 
кIапэхэр зэкIэрагъэпщIэжри, хупхъэкIэ хъурейуэ яху, и Iува-
гъыр см 2 хуэдизу. Дагъэ зыщыхуа тебэм иралъхьэри, захуэ 
ящIыж. И кум сапэкIэ гъуанэ хуащI, хьэкулъэм ирагъэувэри, 
хьэзыр хъуху, дакъикъи 10 - 11-кIэ, ягъажьэ. Тебэр къытра-
хыж, дэлэным тхъуцIынэ щахуэ, Iыхьэурэ зэпаупщIри, хуабэу 
яшх, шатэ и гъусэу.

Халъхьэхэр: тхьэвым: гуэдз хьэжыгъэу - г 400, псыуэ - г 200, 
пщагъэу - г 10, джэдыкIэ ныкъуэ, фошыгъуу, шыгъуу - узы-
хуейм хуэдиз.

Дэлэным дэлъынур: кIэртIоф укъэбзауэ - г 600, кхъуей 
цIынэу - г 400, бжьын цIынэу - г 100, шатэу - г 200, шыгъуу, 
шыбжийуэ, буршу, джэдгыну - узыхуейм хуэдиз, дэлэн жьам 
щахуэ тхъуцIынэу - г 30.

КЪУБАТИЙ  Борис.

Уашхэм и фэм щхъуафэ-
дыжьыныфэ теплъэ иIэщ, 
и ныбафэр хуэфIыцIафэу 
щытщ. И щхьэбгъуитIым-
кIэ пхырыкI кусэ фIыцIэхэр 
и плIэ лъакъуэхэм нос. 
Уашхэм и кIыхьагъыр см 60 
- 90 мэхъу, и хьэлъагъыр кг 
16 - 24-м нос.

АР щопсэу псы Iуфэ мэз-
хэми, бгылъэ мэзхэми, 
 къуакIэхэми, псыхъуэхэми, 
чыцэхэми. Пшапэ зэхэуэ-
гъуэм е жэщкIэ ар йощакIуэ 
дзыгъуэхэм, хьэпщхупщхэм, 
хьэпIацIэ зэмылIэужьы гъуэ-
хэм. Абы и шхыныгъуэхэм 
куэду хохьэ къэкIыгъэхэри.

Уашхэр щIымахуэм мэжей, 
щэ зытрилъхьар а зэманым 
къуэпсэукIыну хурокъу.

Гъавэм зэран хуэхъухэр зэ-
ригъэмащIэмкIэ ар мэкъу-
мэшыщIэхэм сэбэпышхуэ 
яхуохъу. Уашхэм и лыр IэфIщ, 

Уашхэ

и щэр узыфэ зыбжанэм я 
 хущхъуэгъуэщ. 

Ди лъахэм уашхэр мащIэ 

щыхъуауэ къалъытэ. Ар хъу-
ма зэрыхъуным ди цIыхухэр 
хущIэкъун хуейщ.

Къехыу: 1. Си анэм зэрыжиIэу си-
мыщIу, си фыз зэрыжиIэу Тхьэм … 
2. Дзыгъуэ нэпсейр шэм … . 3. … 
у мыцIыхумэ, нэхъ лъапIэр къыхэх. 
5. … щауэ гъу умыщI. 6. Унэ …, 
пхъэнкIий имыдзри зыщ. 8. … ныб-                          
жьэгъу хьэшхыпIэ къыумынэ. 9. Уи 
тIуа нэ умыуб, уи бын … . 14. … Iуэ-
хукъым, хуэп шиин уиIэмэ.  18. Iэхъуэ 
и … и чэнджэ щэгъущ. 19. … зэгъащIэ, 
умыщIэ умыIуатэ. 

ЕкIуэкIыу: 4. Зи бзэ … и бзэ токIуэ-
дэж. 7. Шэм исар … йопщэ. 10. … и 
хьэ тыркIэ шищэ псы йофэ. 11. Зы 
акъыл нэхъ рэ … . 12. Зы бын зиIэми … 
зи Iэ ми зэхуэдэу ялъагъу. 13. … къелар 
хъумбылейм ехьыж. 15. … дзэ псэу 
и уасэщ. 16. … хьэхуэгъу-щIыхуэгъу 
умыщI. 17.  МащIэм зытебгъэгусэмэ, 
… къыплъысыжынкъым. 20. … ихьар 
арэфэпсым къехьыж.

Зэхэзылъхьар 
БИЦУ Жаннэщ.

Зыщытхъун
хуейр

НОМИН гуэрым иIэт зи шэ-
гъуэ хъуа пхъуитI. Зэгуэрым 
абыхэм псэлъыхъу зыб-
жанэ къахуэкIуат. Номиныр 
и зы пхъум хуабжьу щыт-
хъурт: абы нэхърэ нэхъыфI, 
нэхъ дахэ щымыIэу жиIэрт. 
Адрейр къыфIэIуэхутэ-
къым. Ар игъэщIэгъуащ но-
миным и цIыхугъэ гуэрым 
икIи абы бгъэдыхьэри щэхуу 
еупщIащ: «Уа, мыр дауэ? Мо 
уипхъу нэхъ дахэм ущымыт-
хъуу, мыдрейм щытхъупсыр 
къыбогъэжэх…»

Абы дежкIэ зригъэзэкIри, 
номиным жиIащ: «Уей, 
зи уз кIуэдын! Дахэр псо-
ми ялъагъу, ар ямышэнкIэ 
сышынэркъым. Мыдахэр, 
ущытхъууи пхуашарэт».

Дапщэ?
ДЫГЪУЖЬЫР жэщкIэ 

чэ тым куэдрэ къытеуэрт, 
я нэхъыбэми, плъырхэри 
хьэхэри зэрыкIэрыщIам 
хуэдэу, мэл яфIихьырти 
кIуэжырт. Ауэ, зэрыжаIэ-
щи, бгъэр куэдрэ уэмэ - и 
дамэр мэкъутэ. Ар дыдэр 
къыщыщIащ щхъуэ жьми: 
мэлыхъуэхэм яубыдри, пхъэ 
хъарым ирадзащ.

Игу тригъэзэгъэн му-
рад иIэу, Дыгъужьым зы-
гуэр бгъэдыхьауэ йоупщI: 
«И-и-и, джаурыжь, пшхын 
иджыри мэл?!»  «Дапщэ?» - 
жиIащ Дыгъужьым.

Джэджьейм и 
щыуагъэр

ДЖЭДЖЬЕЙМ, джэ ды-
кIэм  къипща къудейщи, 
джэ ды кIам пIэр ауан ещI: 
«Уа, феплъыт мыбы - нэ-
щIыбзэщ, зы сэбэп игъа-
щIэкIэ иIэнукъым!»

Ар щызэхихым, джэдкъур-
тым жиIащ: «Е, делэ цIыкIу, 
апхуэдэу щхьэ жыпIэрэ? А 
джэдыкIампIэм уилъу укъэ-
хъуащ уэ. Аращ, дунейм 
укъытехьэху, узыхъумар. 
Зэи ар зыщумыгъэгъуп-                         
щэ».

КЪАГЪЫРМЭС Борис.

КIэртIофрэ кхъуей
цIынэрэ зыдэлъ дэлэн

 Дакъикъитху… Сыту мыхьэ-
нэшхуэ яIэ а дакъикъитхум… 
Дакъикъитху узэрыс лъэ-
гъуам, сызэрынопсэ лъам, 
сы  зэрыббгъэдэтам! Сыту 
сыпхуэзэшат…

Нобэ узблэкIащ, гу къыслъу-
мытэу, сыныпхуеплъэкIыу, 
сып щыгуфIыкIыу, си гур къи-
гъыкIыу…

Сумылъэгъуарэ, сыкъэп-
лъа гъуну ухуэмеярэ? СщIэну 
сыхуейуэ пIэрэ сэ а упщIэхэм 
я жэуапхэр?

УкъеплъэкIатэмэ-щэ?
Укъы з  бгъэдыхьатэмэ… Сы-

тыт къызжепIэнур?
Адрей ди зэIущIэ кIэщIхэм 

хуэдэу укъысщIэупщIэнт, 
укъыс  хуэгуфIэнт, сэлам гуа-
пэу къызэпхыжынти… сыпкIэ-
лъыплъу сыкъэбгъанэу уе-
жьэжынт…

ПхуэсщIауэ пIэрэ гухэлъ?
Хьэуэ, пасэщ! АтIэ си гум 

хуа багъэ къыщыуш къудейуэ 
аращ…

Сыту пIэрэ-тIэ а хуабагъэ 
къэушыну хуейр зыхуэпаб-
гъэр, зыщыгугъыр?..

Ар щогугъ зыIущIа, зы-
пэплъа, зыхуэплъа цIыху 
куэдым уэ уемыщхьу укъы-
щIэ кIыну… А хуабагъэр мыу-
хыжу щызыгъэтын гухэлъ 
хуэпщIыну…

Дакъикъитху… Сыту фIыуэ 
дызэблагъэкIат а дакъикъи-
тхум. Аргуэру зы гугъэ нэпцI 
къызыхуагъэушыну  псэр къе-
зыгъэла дакъикъитху…

Сыту сахуэныкъуэ сэ а 
дакъикъитхум… Псэр хуа-
багъэкIэ зыгъэнщIыфы-
нум… УкъызэрысщIэупщIэ-
нум… Укъы зэрыс щы гу фIы-
кIынум… Сэлам къы зэпхыжу 
аргуэру гъащIэр IэфIыпс 
къысщызыгъэхъу гугъэ 
нэпцIхэр къэзыгъэщIынум… 
Iэнкуну сыкъэбгъанэу узэ-
режьэжынум ихьыну дакъи-
къитхум…

ЩОДЖЭН Залинэ.

Дакъикъитху

Къуршхэм я теплъэ дахэм дэтхэнэ зы цIыхури етхьэ-
къу. Кавказ къуршхэр Тамань хытIыгуныкъуэм ще-
гъэжьауэ Апшерон хытIыгуныкъуэм нос, километр 
1150-рэ и кIыхьагъыу. Абыхэм я нэхъ лъагэ дыдэр              
Iуащхьэмахуэ, Къазбэч къуршхэм я зэхуакуращ.

КАВКАЗ къуршхэр ныбжькIэ щIалэу ябж. Зэрыхуагъэ-
фащэмкIэ, ахэр илъэс мелард 28-рэ хъууэ аращ. Абыхэм 
я лъагагъым иджыри хохъуэ, илъэсым сантиметр зыб-
жанэкIэ. И лъагагъыр метр минитхум щIигъуу Урысейм 
къурший иIэщ. Ахэр псори Кавказым щыIэщ. Абыхэм 
ящыщу блыр Къэбэрдей-Балъкъэрым итщ. Псоми 
яцIыху Iуащхьэмахуэ и зы щыгум метр 5621-рэ, адрейм 
метр 5642-рэ я лъагагъщ. Абы нэмыщI, иджыри ди 
щIыпIэм иIэхэщ: Дыхтау - метр 5204-рэ, Шхъарэ - метр 
5201-рэ, Коштантау - метр 5122-рэ, Пушкин и щыгу («Пик 
Пушкина») - метр 5100-рэ, Джангитау - метр 5050-рэ, Ми-
жирги - метр 5025-рэ. Метр 5034-рэ зи лъагагъ Къазбэч 
Осетие Ищхъэрэмрэ Куржымрэ я зэхуакум хуозэ. 

Кавказ бгыхэми Эверести удэкIыныр я гугъуагъкIэ 
зэхуэдэу жаIэ. Кавказым Iуащхьэмахуэ щегъэжьауэ Цей 
нэсыху къуршхэм щIымахуи гъэмахуи уэс телъщ, мы-
лылъэуи 2000-м щIигъу иIэщ, псори зэхэту метр зэбгъу-
зэнатIэу 1424-рэ мэхъу.

УФ-м имызакъуэу, Европэ псом щынэхъ лъагэ дыдэ 
бгыр Iуащхьэмахуэщ. Ар Урысейм и телъыджиблым 
 хабжэ. А къуршым мылылъэу 80 иIэщ, Псыжьи, Бахъ-
сэныпси, Балъкъи къежьапIэ яхуэхъур ахэрщ.

Къэбэрдей-Балъкъэрымрэ Куржымрэ я щIым и 
зэпылъыпIэм хуозэ Дыхтау бгыр. Абы дэкIыну цIыху куэд 
тегушхуэркъым, нэхъ шынагъуэ дыдэхэм ящыщщи. А 
бгым уэсукхъуэхэр куэдрэ къох, мывэшхуэхэр къо-
лъэлъэх, щIымахуэр егъэлеяуэ щыщIыIэщ. Япэ дыдэу 
Дыхтау бгым цIыху щыдэкIыфар 1888 гъэрщ. Абы лъан-
дэрэ дахэ-дахэу зыри дэкIакъым, уеблэмэ тIэкIу нэхъ 
тыншу къыхэпхыну зы лъагъуи иIэкъым. Хьэлэмэтщ, Фи-
липпин тенджызым и гъунэгъуу щыIэ Палау къэралы-
гъуэм Дыхтау и теплъэмрэ и лъагагъ 5204-мрэ тету 
дыжьын ахъшэ 2011 гъэм къыдигъэкIауэ зэрыщытар. 

Куржымрэ Урысеймрэ я ныкъуэ-ныкъуэу ябж Шхъарэ 
бгыри. Абы и дахагъыр псалъэкIэ пхужымыIэным хуэдэщ. 
IупщIэ-IупщIэу зэтелъ бгы къат лIэужьыгъуэр ягъэдахэ 
дыгъэм пэлыд тхыпхъэщIыпхъэ хьэлэмэтхэр зытет 
мылылъэхэм. Къурш джабэм щыболъагъу бгы джабэм 
къежэх псынэпс бжыгъэншэхэр. Ар Безенги блыным 
 хохьэ. Абы и щыгур зыплъыхьакIуэхэм ягу ирохь, ауэ а 
 къуршым цIыху япэу щыдэкIар 1933 гъэрщ. Бгы лъапэм 
дэж щыс Ушгули къуажэр ЮНЕСКО-м и дунейпсо щIэин-
хэм хабжэ.

Безенги блыным нэхъ лъагэ дыдэу хэт къуршыр Кош-
тантаущ. Бгым жыжьэу укъыщеплъмэ, унэм е бгъуэн-
щIагъым телъ унащхьэм ещхьу уIуоплъэ. Зыплъы хьа-
кIуэхэр абы дэкIыну куэдрэ хуежьа пэтми, зыри и щыгум 
нэсыфакъым. Спортсменхэм ящIэ а бгым удэкIыныр 
 дуней псом щынэхъ шынагъуэхэм ящыщу зэрыщытыр. 
1888 гъэм бгым дэкIыну ежьа, Инджылызым щыщ аль-
пиниститIымрэ абыхэм ягъуса гъуэгугъэлъагъуитIмрэ 
хэкIуэдауэ щытащ. 1889 гъэращ япэ дыдэу абы и щыгум 
цIыху щынэсар.

Пушкин Александр и цIэр зыфIаща бгыр Дыхтау и зы 
щыгуу языныкъуэхэм ябж, ауэ зыхыхьэр Безенги щIы-
пIэращ. Бгыр иджыри тэмэму яджакъым. Абы япэ дыдэу 
цIыху щыдэкIар 1937 гъэрщ. 2007 гъэм, къуршым узэ-
рыдэкIын нэхъ лъагъуэ тынш къагъуэтыну я мураду, абы 
етIуанэу щыIауэ щытащ. ЩIымахуэм мы щIыпIэм щIы-
Iагъыр градус 30-м щыщIегъу, гъэмахуэм уэсукхъуэ 
куэдрэ къох. Пушкиным и щыгум мылыр пкъутэурэ узэ-
рыкIуэцIрыкIым имызакъуэу, сытым дежи жьапщэшхуэ 
зэрыщыIэм нэхъ гугъуж ещI абы удэкIыныр. 

Джангитау бгыри Безенги блыным хохьэ. Абы кило-
метр 12 и бгъуагъщ. А бгым лъагъуэ куэд иIэщ, ауэ 
ущыдэкIым деж гугъуехь куэдым уIуоуэ - лъагъуэ бгъу-
зэхэр, псы зэрыт бгъуэнщIагъхэр, мылылъэхэр. Гъат-
хэмрэ гъэмахуэмрэ бгы лъабжьэр мэз лъапэщ, къущхьэ-
хъущ. 

Безенги аузым и нэхъ лъагапIэхэм ящыщщ Мижирги 
бгыри. Абы щыгуитI иIэщ. Бгым и тхыцIэр мылылъэ абра-
гъуэщ. Иужьрей зэманым къызэрахутамкIэ, и гъунэгъу 
мылылъэхэри къыгухьэжри, нэхъри нэхъ иныж хъуащ. 
Япэ дыдэу мы бгым цIыху щыдэкIар 1889 гъэрщ.

Iуащхьэмахуэ нэмыщI нэхъ яцIыху дыдэр Къазбэчщ. А 
бгым усэ, уэрэд куэд хуаусащ. ХIХ лIэщIыгъуэ пщIондэ 
абы Шэт бгыкIэ еджэу щытащ. Нобэр къыздэсым а бгым 
щэху, хъыбар куэд иIэщ. Ди зэманым мы бгым и джа-
бэхэм ущрохьэлIэ магмэ диижахэм. Апхуэдэ мывэхэр 
тхьэмбылыфэщи, адрейхэм къахощ. Ахэр промышлен-
ностым къыщагъэсэбэп, мафIэм зэримы сым къыхэкIыу. 
Казбек цIыху щыдэкIыр накъыгъэ мазэм къыщегъэжьа-
уэ жэпуэгъуэ мазэ пщIондэщ. ЩIымахуэм бгым пшэ Iув 
телъщ. Япэ дыдэу 1868 гъэм а бгым цIыху дэкIауэ щы-
тащ. 

«Урысейм и щомыщ» дамыгъэр къыхуагъэфэщэн           
папщIэ альпинистхэр зыдэкIын хуейхэм, зи лъагагъыр 
метр минитхум щIигъухэм ди бгыхэри яхэтщ.

 
БИЦУ Жаннэ.

